
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

পঞ্চম পরিচ্ছেদ।
৯৩


হইলে তাঁহারা সেইস্থানে একটা উপাসনামন্দির বা গির্জ্জা নির্মাণ করিয়া দিবেন। বুয়রগণ যে পরিশেষে তাঁহাদিগের প্রতিজ্ঞা পালন করিয়াছিলেন, তাহার দৃষ্টান্ত, পিটারমারিজবার্গ (Petermaritzberg) নামক স্থানের বর্ত্তমান উপাসনামন্দির বা গির্জ্জা, ও ডিন্গনের পরাজয় উপলক্ষে বাৎসরিক উৎসব দিবস।

 এইরূপে গমন করিবার সময় বুয়রদিগের অস্ত্রধারী সংবাদসংগ্রহকারীগণ এক এক করিয়া ক্রমান্বয়ে তিনবার কতকগুলি জুলুসৈন্যকে ধৃত করিয়া আনয়ন করেন। প্রিটোরিয়াস্ সেই সকল কয়েদীকে তিনবারই ডিন্গনের নিকট প্রেরণ করিয়া, তাঁহাদিগের পূর্ব্বগৃহীত দ্রব্য সকল প্রত্যর্পণ পূর্ব্বক উভয়দলের মধ্যে বন্ধুত্ব স্থাপনার্থ অনুরোধ করেন। কিন্তু ডিন্গন তাহার উত্তরে ১০।১২ সহস্র সৈন্য বুয়রদিগের বিপক্ষে প্রেরণ করেন। ১৮৩৪ খৃষ্টাব্দের ১৬ই ডিসেম্বর রবিবার প্রত্যুষে, তাহারা বুয়রশিবির আক্রমণ করিল। জুলুগণ প্রাণপণে তাঁহাদিগের শিবিরের মধ্যে প্রবেশ করিবার নিমিত্ত চেষ্টা করিতে লাগিল। কিন্তু বুয়রগণের আগ্নেয় অস্ত্রের প্রবল পরাক্রমে, তাহারা কোনরূপেই কৃতকার্য্য হইতে পারিল না। এইরূপে দুই ঘণ্টা কাল আগ্নেয় অস্ত্রের সম্মুখে দণ্ডায়মান হইয়া, ভীষণ পরাক্রমের সহিত যুদ্ধ করিয়া, পরিশেষে রণে ভঙ্গ দিয়া পলায়ন করিল। তাহারা প্রস্থান করিবার পর শিবিরের বহির্ভাগে দেখিতে পাওয়া যায়, যে, ৩,০০০ সহস্র জুলুসৈন্যের মৃতদেহ সেইস্থানে পতিত রহিয়াছে; ঐ সকল ব্যক্তিগণের শরীর হইতে এত রক্ত পতিত হইয়াছিল, যে, তাহা সেইস্থান রঞ্জিত করিয়া ক্রমে ধারায় পরিণত

